
	1.  ՀՀ Էկոնոմիկայի նախարարություն
	22.03.2024թ․

	
	N  01/5286-2024

	  Ի պատասխան Ձեր գրության՝ հայտնում ենք, որ Հայաստանի Հանրապետության կառավարության 2022 թվականի մարտի 10-ի N 312-Լ որոշման մեջ լրացումներ և փոփոխություն կատարելու և Հայաստանի Հանրապետության կառավարության 2020 թվականի դեկտեմբերի 28-ի N 2195-Լ որոշումն ուժը կորցրած ճանաչելու մասին Հայաստանի Հանրապետության կառավարության որոշման նախագծի վերաբերյալ սկզբունքային առարկություններ և առաջարկություններ չունենք:
Միաժամանակ առաջարկում ենք՝
1․ Հայաստանի Հանրապետության կառավարության Հայաստանի Հանրապետության կառավարության 2022 թվականի մարտի 10-ի N 312-Լ որոշման մեջ լրացումներ և փոփոխություն կատարելու մասին և Հայաստանի Հանրապետության կառավարության 2020 թվականի դեկտեմբերի 28-ի N 2195-Լ որոշումն ուժը կորցրած ճանաչելու մասին  որոշման նախագծի 1-ին կետի 2-րդ ենթակետով լրացվող 2․1-ին կետում և հետագա շարադրանքում «լիազոր մարմին» եզրույթը՝ իր հոլովաձևերով փոխարինել «լիազորված մարմին» եզրույթով՝ համապատասխան հոլովաձևերով՝ հիմք ընդունելով «Եվրասիական տնտեսական միությունում նույնականացման միջոցներով ապրանքների դրոշմավորման մասին» համաձայնագրի 5-րդ հոդվածի 4-րդ կետը․
2․ Նախագծի 1-ին կետի 3-րդ ենթակետով լրացվող 3․1-ին կետում խմբագրել «ՍՊԸ-ի» հապավումը՝ հիմք ընդունելով «Նորմատիվ իրավական ակտերի մասին» օրենքի 21-րդ հոդվածի 2-րդ մասը։
	Ընդունվել է 
Ի գիտություն:








1․ Ընդունվել է
  Նախագիծը խմբագրվել է։











2․ Ընդունվել է
  Նախագիծը խմբագրվել է։

	2.  ՀՀ ֆինանսների նախարարություն
	27.03.2024թ․

	
	N  01/2-3/5909-2024

	  Ս.թ. մարտի 13-ի Ձեր թիվ 01/11-1/15422-2024 գրությամբ ներկայացված՝ Հայաստանի Հանրապետության կառավարության 2022 թվականի մարտի 10-ի թիվ 312-Լ որոշման մեջ լրացումներ և փոփոխություն կատարելու և Հայաստանի Հանրապետության կառավարության 2020 թվականի դեկտեմբերի 28-ի թիվ 2195-Լ որոշումն ուժը կորցրած ճանաչելու մասին ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան: 
	Ընդունվել է 
Ի գիտություն:

	3.  ՀՀ արդարադատության նախարարություն
	18.04.2024թ․

	
	N /27.1/15296-2024

	  1. Հայաստանի Հանրապետության կառավարության 2022 թվականի մարտի 10-ի N 312-Լ որոշման մեջ լրացումներ և փոփոխություն կատարելու և Հայաստանի Հանրապետության կառավարության 2020 թվականի դեկտեմբերի 28-ի N 2195-Լ որոշումն ուժը կորցրած ճանաչելու մասին Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում բացակայում է Հայաստանի Հանրապետության կառավարության 2022 թվականի մարտի 10-ի N 312-Լ որոշման մեջ լրացումներ և փոփոխություն կատարելու համար լիազորող նորմը, ուստի անհրաժեշտ է Նախագծի նախաբանում նախատեսել համապատասխան լիազորող նորմը, ինչպես նաև անհրաժեշտ է հղում կատարել «Նորմատիվ իրավական ակտերի մասին» օրենքի 34-րդ հոդվածի 1-ին մասին:
    2. Հայաստանի Հանրապետության կառավարության 2022 թվականի մարտի 10-ի N 312-Լ որոշման (այսուհետ՝ Որոշում) նախաբանում, որպես Որոշման ընդունման լիազորող նորմ, հղում է կատարված Հայաստանի Հանրապետության Սահմանադրության 153-րդ հոդվածի 3-րդ մասին, որի համաձայն՝ կառավարությունն իրավասու է ընդունելու ենթաօրենսդրական նորմատիվ իրավական ակտեր:
    Այս առումով հարկ ենք համարում անդրադառնալ «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջից, որի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
    ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
    Հետևապես, անհրաժեշտ է Նախագծում նախատեսել դրույթ Որոշման նախաբանում՝ համապատասխան լիազորող նորմ նախատեսելու վերաբերյալ:

















  
    3. Նախագծի 1-ին կետում «ՀՀ-ում» բառերն անհրաժեշտ է փոխարինել «Հայաստանի Հանրապետությունում» բառերով՝ նկատի ունենալով Հայաստանի Հանրապետության կառավարության 2022 թվականի մարտի 10-ի  N 312-Լ որոշման վերնագիրը:
    4. Նախագծի 1-ին կետի 2-րդ ենթակետում նոր լրացվող 2.1-րդ կետում «կետով» բառն անհրաժեշտ է փոխարինել «մասով» բառով:
	1. Ընդունվել է 









2. Ընդունվել է
Նախագծի 1-ին կետի 2-րդ ենթակետով Հայաստանի Հանրապետության կառավարության 2022 թվականի մարտի 10-ի N 312-Լ որոշման նախաբանում որպես լիազորող նորմ լրացվել են 2018 թվականի փետրվարի 2-ի «Եվրասիական տնտեսական միությունում նույնականացման միջոցներով ապրանքների դրոշմավորման մասին» համաձայնագրի 1-ին և 5-րդ հոդվածները:
Միաժամանակ, հարկ ենք համարում նշել, որ դեռևս  ՀՀ կառավարության 2022 թվականի մարտի 10-ի N 312-Լ որոշման ընդունման նպատակով համապատասխան նախագծի շրջանառության փուլում  լիազորող նորմի կապակցությամբ դիտողություններ են ստացվել ՀՀ ֆինանսների և արդարադատության նախարարությունների  կողմից, որոնց համաձայն ՀՀ սահմանադրության 153-րդ հոդվածի 3-րդ մասը ոչ մի կերպ չի կարող դիտարկվել որպես «ունիվերսալ» լիազորող նորմ և առաջարկվել է որոշման նախաբանում հղում կատարել այն իրավական ակտին, որով ՀՀ կառավարությունը լիազորվել է ընդունելու հիշյալ որոշումը:  
  Վերոգրյալը չի ընդունվել այն հիմնավորմամբ, որ նշված նախագիծը մշակվել է 2018 թվականի փետրվարի 2-ին Ալմաթիում ստորագրված «Եվրասիական տնտեսական միությունում նույնականացման միջոցներով ապրանքների դրոշմավորման մասին» Համաձայնագրին համապատասխան դրոշմավորման համակարգի ներդրման համար օրենսդրական կարգավորւմներ  իրականացնելու անհրաժեշտությամբ, ինչպես նաև Հայաստանի Հանրապետությունում որոշ ապրանքների համար հսկիչ (նույնականացման) նշաններով դրոշմավորման ներդրման փորձնական ծրագիր իրականացնելու նպատակով: Բացի այդ, հարկ է նկատի ունենալ, որ նախկինում նմանատիպ կարգավորում սահմանվել է ՀՀ կառավարության 18.10.2018թ․ N1151-Ն որոշմամբ՝ «Հագուստի առարկաներ, հագուստի պարագաներ և այլ արտադրատեսակներ բնական մորթուց» ապրանքային դիրքում ներառված ապրանքների՝ հսկիչ (նույնականացման) նշաններով դրոշմավորման փորձնական ծրագիր իրականացնելու համար:
Հաշվի առնելով վերոգրյալը` Հայաստանի Հանրապետության կառավարության 2022 թվականի մարտի 10-ի N 312-Լ որոշումն ընդունվել է` որպես լիազորողհիմք ընդունելով միայն ՀՀ սահմանադրության 153-րդ հոդվածի 3-րդ մասը:
3. Ընդունվել է


4. Ընդունվել է

	4.  ՀՀ վարչապետի աշխատակազմի իրավաբանական վարչություն
	17.06.2024թ․

	
	N 02/16.2/20942-2024

	    1. «Հայաստանի Հանրապետության կառավարության 2022 թվականի մարտի 10-ի N 312-Լ որոշման մեջ լրացումներ և փոփոխություն կատարելու և Հայաստանի Հանրապետության կառավարության 2020 թվականի դեկտեմբերի 28-ի N 2195-Լ որոշումն ուժը կորցրած ճանաչելու մասին» ՀՀ կառավարության որոշման նախագծի (այսուհետ՝ նախագիծ)  վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումը ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 2-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:
    2. Հարկ ենք համարում նշել նաև, որ նախագծի մայր որոշման նախաբանը որոշման ընդունման ուղղակի լիազորող նորմ չի պարունակում։
	1. Ընդունվել է
 Հայաստանի Հանրապետության կառավարության 2020 թվականի դեկտեմբերի 28-ի N 2195-Լ որոշումն ուժը կորցրած ճանաչելու վերաբերյալ նշումը հանվել է Նախագծի վերնագրից:
  





2. Չի ընդունվել
  Նախագծի 1-ին կետի 2-րդ ենթակետով Հայաստանի Հանրապետության կառավարության 2022 թվականի մարտի 10-ի N 312-Լ որոշման նախաբանում որպես լիազորող նորմ լրացվել են 2018 թվականի փետրվարի 2-ի «Եվրասիական տնտեսական միությունում նույնականացման միջոցներով ապրանքների դրոշմավորման մասին» համաձայնագրի 1-ին և 5-րդ հոդվածները:
Միաժամանակ, հարկ ենք համարում նշել, որ դեռևս  ՀՀ կառավարության 2022 թվականի մարտի 10-ի N 312-Լ որոշման ընդունման նպատակով համապատասխան նախագծի շրջանառության փուլում  լիազորող նորմի կապակցությամբ դիտողություններ են ստացվել ՀՀ ֆինանսների և արդարադատության նախարարությունների  կողմից, որոնց համաձայն ՀՀ սահմանադրության 153-րդ հոդվածի 3-րդ մասը ոչ մի կերպ չի կարող դիտարկվել որպես «ունիվերսալ» լիազորող նորմ և առաջարկվել է որոշման նախաբանում հղում կատարել այն իրավական ակտին, որով ՀՀ կառավարությունը լիազորվել է ընդունելու հիշյալ որոշումը:  
  Վերոգրյալը չի ընդունվել այն հիմնավորմամբ, որ նշված նախագիծը մշակվել է 2018 թվականի փետրվարի 2-ին Ալմաթիում ստորագրված «Եվրասիական տնտեսական միությունում նույնականացման միջոցներով ապրանքների դրոշմավորման մասին» Համաձայնագրին համապատասխան դրոշմավորման համակարգի ներդրման համար օրենսդրական կարգավորւմներ  իրականացնելու անհրաժեշտությամբ, ինչպես նաև Հայաստանի Հանրապետությունում որոշ ապրանքների համար հսկիչ (նույնականացման) նշաններով դրոշմավորման ներդրման փորձնական ծրագիր իրականացնելու նպատակով: Բացի այդ, հարկ է նկատի ունենալ, որ նախկինում նմանատիպ կարգավորում սահմանվել է ՀՀ կառավարության 18.10.2018թ․ N1151-Ն որոշմամբ՝ «Հագուստի առարկաներ, հագուստի պարագաներ և այլ արտադրատեսակներ բնական մորթուց» ապրանքային դիրքում ներառված ապրանքների՝ հսկիչ (նույնականացման) նշաններով դրոշմավորման փորձնական ծրագիր իրականացնելու համար:
Հաշվի առնելով վերոգրյալը` Հայաստանի Հանրապետության կառավարության 2022 թվականի մարտի 10-ի N 312-Լ որոշումն ընդունվել է` որպես լիազորողհիմք ընդունելով միայն ՀՀ սահմանադրության 153-րդ հոդվածի 3-րդ մասը: 



